
boiffons, que les Frangois leur portent; protefterent
tout haut, & tout publiquement, qu’ils eftoiét indignes
de s’approcher de 1’'image de Iefus-Chrift, demandant
qu’il leur fiit feulement permis de baifer le paué de
1’Eglife.

Quelques petits enfans s’eftans apperceus qu’on
emportoit la fainte Croix deuant que leurs parens
leur euffent fait baifer, demanderent par leurs larmes
& par leurs cris, & par leurs begayemens, qu'on la
remit, afin qu'ils la pfifient adorer auffi bien que les
autres.

I1 femble, dit le Pere, que noftre Seigneur laiffa
découler quelque petite goute de fon Sang dans les
cceurs de ces bonnes [144] gens; car au fortir de la
les Capitaines & les principaux Chreftiens, enflam-
mez contre la vice qui regne dauantage & Tadouflac
a la venug des vaiffeaux, caufé par le vin, & par 'eau
de vie qu'on leur vend, protefterent hautement, que
ceux qui auoient approché leur bouche des playes de
Iefus-Chrift en fon image, feroient rudement chaftiez
fi d’'orefnauant ils la profanoient par 1'yurognerie.

En fuite de cette publication, ceux qui auoient des
barils pleins de ces boiffons, cachez dedans la terre,
les apportoient au Pere, luy difans que tandis qu'il
tiendroit leur Demon familier en prifon, il ne leur
pourroit nuire.

Ils ordonnerent encore, que perfonne ne traitit ou
n’achetat de ces boiffons que par l'ordre du Pere
donné par efcrit, & que {i quelqu’vn y contreuenoit,
qu’il feroit cenfé pour yurogne, & puny comme tel.

En troifiéme lieu, ils fupplierent tres-humblement
Monfieur le Gouuerneur qu’il fit dreffer vne prifon 2



